
Opotiki Mai i Tawhiti 2020

Aroha
Waiata Tira

KUPU JUDGES COMMENTS

Ko ta lhowa, ko ta tou Atua e whiriwhiri ai,

Ko ia anake tau e mea ai hei kingi mou,

Ko téetahi o ou tuakana tau e mea ai hei kingi mou.,

E kore e ahei kia meatia e koe hei kingi mou te tangata iwi ke,
Ehara nei i te tuakana nou.!

Kingi Theitia

E manawanui ana te aroha,

E atawhai ana,

E kore te aroha e hae,

E kore te aroha e whakahi,

E kore te whakapehapeha,

Kahore ona tikanga whanoke.

E kore e rapu i ana ake,

E kore e riri wawe,

E kore e whakairi kino,

E kore e hari ki te he,

Engari ka hari tahi ki te pono.

E whakamanawanui ana ki nga mea katoa,
E whakaaro pai ana ki nga mea katoa,

E kore te aroha e taka e.

Na ténei ano te mau nei te whakapono,
Te timanako me te aroha.

Enei mea e toru ko te mea nui rawa ko te aroha,?
Kingi TUheitia, aroha, aroha.

Kingi TUheitia, aroha,

Kingi Tuheitia, aroha, aroha.

WHAKAMARAMA

He waiata ténei i titoa mo Kingi Tlheitia Potatau Te Wherowhero VII. Ko nga kupu o te waiata tira i

tangohia mai i te Te Paipera Tapu i te Pukapuka a Tiuteronomi me te Pukapuka a Paora. Ko nga kupu o te

1 Ko nga kupu mai i te Paipera Tapu i tQ ai Te Kingitanga.
2 Ko nga kupu énei mai i Te Waiata a Paora he karakia ténei na Te Hahi Ringatl na Te Kooti i whakakaupapa.



wahanga tuatahi i tangohia mai i te Pukapuka a Tiuteronomi 17:15; he kupu ténei i arahi i te iwi Maori ki
te whakatu kingi i te timatatanga o Te Kingitanga 1858. Ko nga kupu o te wahanga tuarua i tangohia mai i
Te Waiata a Paora a Te Hahi Ringatl he mea tito e Te Kooti no roto mai i te Pukapuka a Paora. Ka
whakapuaki i te ataahua o ténei mea te aroha me te whakaatu kaore he kino 6na, 0 te aroha. Ko te aronga
o te waiata nei ko Kingi Tuheitia Potatau Te Wherowhero VI, te take he nui nga kupu tawai, whakatake i to
tatou kingi Maori na tatou te iwi Maori tonu. He kaha te iwi Maori ki te whiuwhiu kupu hahani ki a Kingi
TUheitia o roto i nga tau me naianei tonu. He kingi hiimaria, he kingi whakaiti i a ia tonu, he kingi aroha ki
te tangata ahakoa ko wai, ahakoa no hea. Koia te pou o te Kotahitanga, te tumu herenga waka. Naku, na
Te Kahautu ténei waiata, te take n6 roto mai ahau i te Tekau ma Rua a Te Kingi, ko ta te Tekau ma Rua he
whakaahuru i te kingi i roto i te aio, i roto i te hiineinei. Ko nga kupu a Paora he whakaatu i te whakapapa o
Te Hahi Ringatd ki Te Kingitanga i roto i 6na 150 tau o Te Hahi Ringat(, taka iho ki taku tamaiti te

mokopuna a te motu, ko Hikairo.

TITONGA WAIATA HOU
Original Composition Aroha
Musical Score Composed By Raharuha Mitai, Thomas Mitai, Renee Mitai
Lyrics Composed By Te Kaahautu Maxwell
Date Item Composed 15 Hurae 2018




Opotiki Mai i Tawhiti 2020

Haere maira
Whakaeke

KUPU

JUDGES COMMENTS

Tanewhirinaki!

Td ake Whakatohea,

Tahuri whakarongo ki te reo pohiri e.
Te Manu Nui a Ruakapanga e!

Nau mai! Kawea au ki uta ra.

He aha ra te manu nana i takahi te tauru awatea
| roki ai aku manu.

Ko Mumuhau, ko Takeretou,

Ko nga manu kai takiwa a Rangi,
Nana i takahi te tauru awatea

| roki ai aku manu.

E hika e Rata e! Nau mai!

Te haria, te kawea a Mataatua ki uta ra.

Haere mai, haere mai, haere mai ra.
Haere mai, haere mai, haere mai ra.
Haere mai ra e nga iwi,

Tawharautia Mataatua,

Mai i nga Kurt a Wharei ki Tihirau e.
Haere mai ki te timanako, te whakapono me te aroha Ki
runga Te Whakatohea ki te whakanui,
Whakakotahi e.

Tangihia te iwi kua riro e.

E koro Te Wharehuia,

Ténei ra to waka,

E ara, e ara, ténei to waka a Mataatua,
E tia, e ranga!

Nau nei te ara i para hai ohaki ki to iwi.
Hikitia, hikitia,

Hapainga, hapainga e nga iwi.

Hapainga taku mauri e.




WHAKAMARAMA

Ma runga i te tuara o te Manu Nui a Ruakapanga te reo pohiri, te reo karanga. Ko te reo no te whare
tipuna a Tanewhirinaki me tona iwi a Te Whakatohea ki nga karangatanga maha o Mataatua. Haere mai,
whakatau mai ra ki runga o Ohui, ko te tapu, ko te ihi, ko te mana o Mataatua waka. Huihuia katoa mai e
nga mate maha kia tangihia, kia mihia. Ko te atua a Pourangahua i haramai i Hawaiki ma tona tipua manu,
he rere rangatira a Moa i te rangi, he waewae kura i te whenua, a, he pénei tonu te whakahoki i 0 tatou
mate, i a Te Wharehuia me tona kahui kura ma Paepaeaotea ki tawhiti nui, ki tawhiti roa, ki tawhiti
pamamao. Unua anotia nga takere e rua o Mataatua kia whitawhita tonu ma te whakatauki nui, Mataatua
tawharautia.

TITONGA WAIATA HOU
Original Composition Haere Mai Ra
Musical Score Composed By Te Whanau Mitai
Lyrics Composed By Te Kahautu Maxwell
Date Item Composed 12 o Hepetema 2019




Opotiki Mai i Tawhiti 2020

Te Patere a Te Turuki
Moteatea

KUPU JUDGES COMMENTS

Kahore aku maharahara, aku manukanuka

Ki aku tini mahara e pupi ake i roto i te hinengaro.
Kahore hoki e taea te pehi kirotoraiaia.

Me pani atu ki te tini, ki te mano,

Ki te rau e pae neie, e hoamae.

Katahi au a Tama Rangi

Ka koakoa ki te titotito ki te hangarau e.

Pere taku pere ki te Tairawhiti.

Pere taku pere ki te Tairawhiti ki a Hinematioro, e kui ma e.
Ténei au kai te kimi ake,

Kai te wauwau ake i roto i te Ururua,

Kia kite atu au i te marama mai o te ata,

Kia kite atu au i nga hihi o te r3,

Kia pa mai te mahanatanga ki te tau o taku ate,

Kua papa piritia i te awhitanga a te mataotao e,

E kuima e.

Kia tahuri mai te taringa ki te whakarongo ki te tangi a te
Matuhi e tangi nei e.

Tuia, tuia, tuituia!

Pere taku pere ki te tihi o Hikurangi.

Pere taku pere ki te tihi o Hikurangi, e hoa mae.

Kia tahuri mai te taringa ki te whakarongo ki te tangi a te
Matuhi e tangi nei e.

Tuia, tuia, tuituia!

Pere taku pere ki Te Taitokerau.
Pere taku pere ki Te Taitokerau ki te Tiriti o Waitangi,
Kia mahara mai e.

Ko nga purapura énei i whiua mai e Potatau




Ki Te Upoko o Te lka, kia mahara mai e.
Kia tahuri mai te taringa ki te whakarongo ki te tangi a te
Matuhi e tangi nei e.

Tuia, tuia, tuituia!

WHAKAMARAMA

| pateretia ténei patere e Te Kooti ki Omarumutu ki roto o Te Whakatohea. Ahakoa i unuhia e Te
Kawanatanga nga hara ki rungai a ia, kahore tonu nga iwi o Turanga i whakaae kia hoki ia ki TGranga ki
tona dkaipo. | tonoa ia ki te whakatiwhera i te whare i hangaia ai mo Te Kooti ko Te Poho-o-Pikihoro te
ingoa ki Takipa, ki roto o Te Karaka. Ko te ra i whakaritea ai ko te 12 Maehe 1889. | tana taenga ki
Omarumutu ka noho, ka moe iho ki Te Whakatohea. Aoinaake ka hanati ka haere, ka tae iho ki te Toatoa,
ko te tuawhenua téra o Te Whakatohea ki Matawai. Ka aukatingia tana haere e te Kawanatanga, e W1 Pere
me nga Pakeha o Taranga. He mataku no ratou koi tutdi and i a ia te puehu. Ko tana hokinga ki Omarumutu
ka titoa ténei patere ana. He tangi ki a ia me te ahua o tana noho, he tangi koingo ki tana kainga, ki
Tdranga. Ka puta i a ia te kupu whakaari; TGranga whenua e kitea, Tlranga tangata e kore e kitea.” Ana, i
roto i te moteatea nei i whakaritea ia ki te manu matuhi. Ko te manu matuhi kua kore nei ki ténei ao. Hoi
ano ko te matuhi he manu mataku, i tona wa me uaua ka kitea e te kanohi tangata. E ai ki te korero kaore i
tawhiti tana rere i te whenua, kaore hoki i puta i te ururua koi kitea mai e te hoariri. No reira ko ta Te Kooti
he mataku ano nona koi puhia e te tangata. He whakaatu tana whakarite i a ia ki te matuhi he hunairoto i
te ururua huna ai i te mea ko nga whakamau kino o te hunga o TUranga ki a ia ko tana iwi tonu o
Rongowhakaata. | roto i tana patere nei ka titiro iho ia ki te Tairawhiti, ki a Ngati Porou me tana tangi ki a
ratou kia mutu te whaiwhai i a ia i te mea kua unuhia kétia te hara ki runga ki a ia e te Kawana i te tau
1882. Ko tana wero ano hoki i te Kawanatanga kia whakamarumaruhia ia e ai ki ta te ture i krai i te
unuhanga o te hara ki runga ki a ia e mea ana he harakore nona, ahakoa te mina kohuru o te iwi i aia. Ko
tana wero i te Kawanatanga ano ko te wero a Kingi Potatau ki te Kawanatanga kia whakamanatia te Tiriti o
Waitangi me te whakahoki mai i te mana Maori Motuhake ki te iwi Maori. Ko te hari o te patere nei he
ranga hei whakaatu i te maharahara, i te manukanuka, i te wehi, i te mataku o Te Kooti i tana hoki ki

Tdranga mo te wa tuatahi mai i tana mau harakoretanga atu ki Wharekauri i te tau 1867.

TITONGA WAIATA HOU
Original Composition Te Patere a Te Turuki
Musical Score Composed By Te Kooti Arikirangi
Lyrics Composed By Te Kooti Arikirangi
Date Item Composed 20 o Huitanguru 1889




Opotiki Mai i Tawhiti

Waiata a Ringa
Taku Mana Maori Motuhake

KUPU JUDGES COMMENTS

Kingi Theitia

Tukia te tuki o Whatu-oho,?

Whatu-ueue, Whatu-tangatanga e.*

Te tahua iti, te tahua rahi,’

Te Tiriti o Waitangi,

Kingitanga, Te Hahi Ringatl, Te Hahi Ratana

Taku mana Maori motuhake.

Kahuit,® maranga mai e te iwi, kahuipae,
Onehunga, onerere,” mana motuhake e.

Kotahi te kohao o te ngira.

Kuhuna ai te miro ma, te miro whero, te miro pango.
Tlrangawaewae mo te ao katoa.

Taku mana, taku Kingi Thheitia i te maru o

lhowa o nga mano, ka puta ka ora, paimarire.

Kahuitl, maranga mai e te iwi, kahuipae,

Onehunga, onerere, mana motuhake e.

He honore he kororia he maungarongo ki te whenua, he
whakaaro pai ki nga tangata katoa.

Huihui mai e nga toenga o nga tamariki a lharaira,

Ki Te Kanohi o Te Motu.

Taku mana, taku Poutikanga, Wirangi Pera,

Kororia ki to ingoa tapu, amine.

Kahuitl, maranga mai e te iwi, kahuipae,

Onehunga, onerere, mana motuhake e.

3 Tukia: He kupu karakia.

4 Whatuoho, Whatuueue, Whatu: He mauri né nga kupu karakia tawhito e whakahokia mai ai nga tumanako. Ko nga timanako
nei kia whakamanatia Te Tiriti o Waitangi, kia whakahokia mai te mana Maori Motuhake.

5 Te Tahua-iti, te tahua-rahi: He kupu né te karakia timanako and énei, ara ko nga whakawhiwhinga énei ki a Te
Whakatohea, ko te tahua nei e korerotia nei, kia tau te keréme a Te Whakatohea.

6 Kahuitu, Kahuipae: Nd nga rangatira téra karanga.

7 Onehunga, onerere: He whenua titohea ténei, hei whakaatu i te raupatutanga o te whenua.



Whai kororia honore hareruia ki a lhowa o nga mano,
Tuauriuri, whaioio, te Arepa me te Omeka.

Taku mana, taku Tumuaki, Hare Rangi.

Ma te Mangai hei tautoko aianei ake nei, ae.

Taku mana Maori motuhake, Kingi Tuheitia.

Kingi kai runga, kai raro poropiti,

He hoa aroha ki nga iwi, ki nga hahi katoa.

Kahuitt, kahuipae.

Tereina whita®, hi!

WHAKAMARAMA

He waiata ténei i titoa hai whakanui i nga whare tapu i whakatdingia ki te whawhai mo te mana Maori
motuake. Ko Te Kingitanga 1858-, Te Hahi Ringatl 1868-, Te Hahi Ratana 1918-. | whakanuia énei tapu nui i
te tau 2018 mo te ekenga o Te Kingitanga ki te 150 o nga tau, ko Te Hahi Ringati ki te 150 o nga tau me Te
Hahi Ratana ki te 100 o nga tau. Kai te whakanui ténei waiata i énei whare tapu me 0 ratou tpoko o te wa
nei, ko Kingi Potatau Te Wherowhero VII, ko Wirangi Pera, ko Hare Rangi. Kua whakairotia ki te waiata nei
ko nga tongikura me nga kupu whakaari a €énei whare tapu e toru.

TITONGA WAIATA HOU
Original Composition Taku Mana Maori Motuhake
Musical Score Composed By Te Whanau Mitai, Te Kahautu Maxwell
Lyrics Composed By Te Kahautu Maxwell
Date Item Composed 19 Hurae 2017

& Tereina Whita: He kupu whakaari ténei na Te Kooti, ko tana ko te unu i nga tapu kia puta nga Ringat ki ao kikokiko mai i te
tapu o nga karakia Ringata.



Opétiki Mai i Tawhiti

Poi
lararararari

KUPU JUDGES COMMENTS
Kuk@, kuka lkatere, kukd, kukd Wehiwehi.

Takina ko koe te iho o Tangaroa.
Huhuti ki runga, ka ea ki runga Tangaroa..
Tere ki uta, tere ki tai

lararararararari!®

larararart! larararart! larararari! larararara!
Maruhia atu runga Tirohanga te tohu Whakaari.*°
Tamatea-aio, O-ariki, 0-mawharu, O-rakaunui,
O-rakau-matohi, O-takirau e.!

E tama ma!

Toia te ihu o te waka, ki te rehu o te tai moana.
Turuki turuki, paneke paneke ki te htika o te tai.
Hi, hi, hi, hi, hi, hi, hi, hi, hi, ha!

Ikahuirua®

lararararararari!

Whaia te pae o te rangi
Ki Paepae-aotea kai waho o Whakaari.®®

Whakatangi te korowhiti e

9 Ko te karakia tawhito ténei a Te Whakatohea mo te hi ika.

10 Ko Tirohanga he papakainga kai runga hiwi ko Tirohanga te ingoa kai te taha moana o Te Whakatohea. E taea te kite te
koroua a Whakaari kai waoho kei te moana. Ko Whakaari te matapaehuarere o Te Whakatohea otira te waka o Mataatua.
Mana e whakaari mai ki a Te Whakatohea ka péhea te huarere mo te ra, mena he pai mo te haere ki te hi ika.

11 Marama katoa énei i te maramataka a Te Whakatohea, he pai katoa énei mo te hi ika.

12 |kahuirua: Ko ténei kérero mo te toremitanga o nga tama tokorua a Muriwai ko Tanewhirinaki raua ko Koau, ko Muriwai te
tipuna o Te Whakatohea. No te hapitanga o Wairaka, i haere énei tama a Muriwai hai karangatahi tiingane ki a Wairaka ki te
ht ika mo tana puku. Ka tahuri te waka ka toremi. Na ka rahuitia e Muriwai te moana Mai i Kuri a Wharei ki Tihirau. Ka kia téra
ko te “Tapu o Muriwai”.

13 Ko Paepae Aotea he moutere toka kai waho atu o Whakaari. Ko te rerenga wairua ténei o nga iwi o Mataatua. Hai ta
Mataatua koianei te wahi e huihui ai nga wairua ka ripeke atu ki te Muriwaihou, ki a Hinenui-i-te-po.



Ki Tauritoatoa® te huinga o te manu, Toroa Ariki.'®
E pohutuhutu ana te whenua o te Atua.

Kua oho nga aniwaniwa a Rehu-tai,

a Rehu-moana, a Hinemoana.*®

lararararararari!

Tardratia to ruaki e tama ki te ruaki a te kawau,
Kukd, kukd Ikatere'?, kukd, kukd Wehiwehi.*®

lararararararari!

Takina ko koe te iho o Tangaroa, Tangaroa.

Huhuti ki runga, ka ea ki runga Tangaroa, Tangaroa.
Te ika nui, te ika roa, te ika kanapanapa

A Maui-Tikitiki-a-Taranga.®

Aotearoa, ko Mataatua ki uta.

Ko Mataatuta ki uta,

Kuk@, kuka lkatere, kukd, kukd Wehiwehi!

WHAKAMARAMA

He poi ténei e korero ana i nga tikanga tawhito, karakia tawhito hoki a Te Whakatohea mo te ht ika. Ka
whakaatu te poi nei i nga titohu whenua o Te Moana-a-Toi ki roto o Te Whakatohea he korero o ratou mo
te hi ika, ko Whakaari téra, ko Paepae-aotea téra ko hea atu, ko hea atu. Ka korero mo Taurttoatoa he
whenua poteretere e ki ana ko te whenua téra a te Atua, ko te whenua téra e huihui ai nga toroa. Ko te
huruhuru toroa te huruhuru e tohu ai te rangatira ki roto o Te Whakatohea. Ka korero te poi nei i nga
tikanga tawhito mo te hi tamure me te hi toroa me te tika ki te taiao e ai ki nga tikanga a nga tipuna. Ka
korero hoki te poi nei mo nga atua o te moana, ko Tangaroa, ko Hinemoana, ko Rehu-tai, ko Rehu-moana,
ko lkatere te tamaiti a Tangaroa, atua o nga ika, ko Wehiwehi te tama a Tangaroa te atua o nga tuatara,

14 Ko Tauritoatoa he whenua poteretere téra e ai ki nga tipuna. Huihui ai nga manu toroa ki reira. E ki ana e rua ra nga tipuna
o Te Whakatohea e hoe ai ka tau ki Tauritoatoa. Ko te take haere ai ratou ki reira ki te hi toroa. Ko nga huruhuru toroa nga
huruhuru e tohu ai te rangatira ki ta Te Whakatohea tikanga. An3, haere ai nga tipuna ki reira e ki ana e pohutuhutu ana te
wai i te mahi a te toroa e ruku ana ki te hopu tamure ki reira. He kainga a Tauritoatoa e haere ai nga tamure ki te
whakawhanaunau. Ana ko ta nga tipuna he hi tamure ka mau ana he tamure ka waiho hai whakapoapoa i te toroa. Ka rere
mai te toroa ka horomia te tamure ka kimea te toroa ki te waka ka huhuti i nga huruhuru toroa i te kéké o te toroa ana ka
tapahia te harakeke ka rere te toroa me tana tamure, ana ka hoki mai nga tipuna me 6 ratou huruhuru toroa. Ko nga tikanga
a nga tipuna ki te atawhai i to ratou taiao.

15 Ko Toroa-Ariki-o-te-rangi-me-te-moana te ingoa o Toroa ariki o te waka o Mataatua.

16 Ko te ruruku a nga toroa me te péhutuhutu o te wai ka puta mai nga aniwaniwa i te rerenga o Rehu-tai, o Rehu-moana, o
Hinemoana.

17 |katere: Ko te tamaiti ténei na Tangaroa, na lkatere nga ika katoa.

18 Wehiwehi: Ko te tama and ténei a Tangaroa, na Wehiwehi nga ngarara katoa, ko nga mokomoko, tuatara, papateretere
aha atu, aha atu. | te pakanga a Tawhirimatea ki 6na tlakana i te wehenga o Rangi raua ko Papa ka rere atu a Tangaroa ki
roto ki te moana, ka whaia e Ikatere. Engari a Wehiwehi ka whakakeke, ka mataku ki te wai. Ka atawhai e Tane hai tamaiti
mana. Ka riri a Tangaroa ka kainga e ia te whenua ka horomia nga rakau a Tane ka waipuke ana nga awa. Koiara te pakanga a
Tangaroa ki a Tane. Ana ka kitea nga tamariki a Tane kai runga tatahi ki roto o Te Whakatohea e ki ana he porotawhaowhao.
19 Ko te hinga ake ténei a Maui i tana ika nui, ko te whenua e takoto nei e karangatia ana ko Aotearoa. He uri a Te
Whakatohea na Tiwakawaka i G ki Whakatane i tana waka ko Te Aratauwhaiti. Koia te mokopuna a Maui.



mokomoko, papateretere éra ngarara katoa. Ka tau ano te poi nei ki te korero i nga korero mo Maui-tikitiki
me tana hinga ake i te Ikanui-a-Maui hai whakanui i Te Matatini ki te ao, ki runga o Te Whanganui-a-Tara.

TITONGA WAIATA HOU
Original Composition lararararar
Musical Score Composed By Te Kahautu Maxwell, Pixie Rogers, Tama Hata, Raharuha Mitai, Renee
Mitai, Maisey Rika, Ramari Sherman, Te Rina Ransfield
Lyrics Composed By Raniera Poihipi raua ko Te Kahautu Maxwell
Date Item Composed 14 o Pipiri 2018




Opotiki Mai i Tawhiti

Waiwharangi
Haka

KUPU JUDGES COMMENTS

Ka hewa e Rua Ta-mata-kurukuru,
TO-mata ka rewa.

Homai, whakapiritia ki a Hine-tua-hoanga
Hai oro i te toki.

He pua totara kauorohia,

He pua totara kauorohia.

Kau orohia te ati tipua,

Kau orohia te ati tawhito.

Hai whakakoi ra i te mata o te toki,

E hine, e hine, e hine e.?°

Kaore ra, taku toki!

He putanga?! ki te tonga,

He putanga ki te raki,

Nou anake ra te putanga.

Ko Waiwharangi?? nana i kimi
Ko Poutini,?® ko Te Arai,?
Iahaha!

Te Kauanga a Te Huki,?

Ko te wai ra i tere ai te toki.
Ka kitea i reira, e tuhi ana, e rapa ana.
Orakeiapi.?®

Ko whatu-uira ra tén3,

Ko whatu-rarama ra téna,?’

Iahaha!

20 He karakia tawhito mo te whakaoro i te toki, whakakoi i te toki a Te Whakatohea. Ahakoa ko te karakia whakakoi i te toki
ténei ko tona kura huna ko ta te tane, ko ta te wahine ai.

21 Ko te putanga he kupu ténei na Te Whakatdhea mo te kairiri.

22 Ko Waiwharangi ko te ingoa o te toki-poutangata, koiara te tahuhu o te haka nei.

23 Ko Poutini te atua o te pounamu, nana i hari mai ki Aotearoa.

24 Ko Te Arai te awa kai Manutike, koiara te awa i mate ai a Te Huki.

25 Te Kauanga a Te Huki, koiara te wahi i kauria ai e Te Huki te awa o Te Arai i tana rerenga kia ora ai a ia.

26 Orakeiapi te wahi i mate ai a Te Huki i a Ngai Tai, koiara te wahi i kitea ai a Te Waiwharangi.

27 He kupu énei i tangohia mai i tétahi karakia mo te toki. | konei he kupu whakarite ma te kanapanapa mai o te pounamu i te
kitenga mai i te toki nei a Te Waiwharangi, ano he uira, ano he rama.



Toki uri, toki uri, toki amoamo?®

Ake hoki au i taku toki nei,

Kia rahirahi to kiki,

Kia rahirahi to kaka.

NG hea te toki nei ki Wairarapa ki Porangahau,?

Ka poua te taketake ko Nga-rangi-whaka-tpoko.
Iahahal

NO hea te toki nei ka tuia nga poito,

Ko Purua Aute ki Heretaunga,*°

Ki Te Wairoa, Hopupu, Honengenenge, Matangirau,
lahaha!

NO hea te toki nei ki Whangara Mai Tawhiti,

Ko Konohi ka poua te taketake ko Ngawhakatatare.3!
Ka rarapa te toki nei i Te Kupenga a Te Huki,
lahaha!

NO hea te toki nei e Waiwharangi,

Nui ake, nui ake, nui marire.?

Ka hewa Td-mata-kurukuru,

Koia ra Tatara-wiwini,

Koia ra Tatara-wawana.>*

Ka poua ki Otoko, Te Upoko o Te Huki,®

lahaha!

Hai kaupapa mo te Riri-a-te-atua® Te Ahi-a-Punahamoa,*’
Ko te Atua e ia ko Tama-i-waho téna.

Téra te uira i kanapu i te rangi

28 Toki uri, toki uri: Ko te karakia a Mataatua mo te toki, mo te hahau i te waka.

29 Ko te kupenga a Te Huki ka timata mai i Wairarapa ki Porangahau ko te kdinga téna o tana mokopuna a
Ngarangiwhakalpoko, koiara te pou taketake o Te Kupenga a Te Huki ki te tonga.

30 Ko te waenganui o Te Kupenga a Te Huki kai Heretaunga ki te Wairoa, koiara nga poito hai whakatere ki runga te kupenga,
koiara te kainga o Purua-Aute ko te tama téra a Te Huki.

31 Ki te rawhiti ko Whangara Mai Tawhiti koara te kainga o te mokopuna a Te Huki ko Ngawhakatatare koiara pou taketake o
te kupenga. Na Ngawhakatatare ka heke iho ki te mokopuna; ko Te Kani-a-takirau.

32 He wahanga ténei mai i te karakia a Mataatua mao te toki, hai whakanui i te mana nui o te toki nei a Te Waiwharangi.

33 He kupu whakarite ténei ma te nui o te kairiri i riro ai a Te Waiwharangi i téna iwi, i téna iwi.

34 He kupu énei mai i te karakia a Mataatua mo te toki. He kupu whakarite ténei mo te nui o te kairiri and i whakairotia ki te
whakapapa o Te Waiwharangi.

35 Otoko he kainga ki te raki o Te Karaka no roto mai o Te Aitanga a Mahaki i poua ai e Ngai Tai te Gpoko o Te Huki ki runga
tokotoko. Koiara te whanuitanga o te ingoa o Otoko, ko te Otokotoko-o-te-Gpoko-o-Te-Huki.

36Kai te korero ténei maé nga kairiri i waenganui i a Te Whakatohea me Ngai Tai, ko Te Ahitarakihi i hinga ai a Te Whakatohea,
ko Te Awahou i hinga ai a Te Whakatohea, ko Te Waiwhero i hinga nui ai a Ngai Tai. Ko te kairiri whakamutunga ténei a Te
Waiwhero i waenganui i énei iwi e rua.

37 punahamoa: Koia te tohunga o Ngati Ngahere, kati o Te Whakatohea whanui. Ko téna atua ko Tama-i-waho te atua i
haramai i runga i a Nukutere waka. Ana, ko Punahamoa te kauaka. Nana me ana whakakitenga i hinga nui a Ngai Tai.



Whet ki raro r3, ri ana te whenua.®

E hika te Gpoko ki Okuarei,**

Hoatu e tama auahi ana.

Ka whakapakokotia, ka whakapakipakitia.
Tu-mata ka rewa taku toki-poutangata!®°
Taku Gpoko! Taku toki-poutangata!

Taku tGpoko! Taku toki-poutangata!*

Piki tonu, heke tonu te ika ki te reinga whio.
Ara tQ, ara te, ara tau!

Ara tQ, ara te, ara tau!

Ha!

WHAKAMARAMA

Ko te tahuhu o te haka nei ko te toki-poutangata nei a Te Waiwharangi kai a Te Whakatohea e pupuri ana.
He whakapapa nui to Te Waiwharangi. | whakaaro a Te Kahautu kia titoa te haka nei tuatahi; hai pupuri i
nga korero mo te toki nei, tuarua ki te whakaako i te rangatahi ki nga korero mo te toki-poutangata nei. |
tetahi rangi i korero mai te kaumatua, ariki o Te Whakatatohea a Te Riaki Amoamo ki a Te Kahautu mo te
taonga nei a Te Waiwharangi ka korero mai i na Te Huki o Ngati Kahungunu te taonga a Te Waiwharangi
engari na Ngai Tai i patu a Te Huki ki Manutke ka riro i a ia. Ko te haerenga a Ngai Tai ki reira hai haumi
mo Tamahae, toa o Te Whanau a Apanui me tana ope taua ki te ranaki i te mate o tana kuia o
Kahukuramihiata i patua e Ngati Rakaipaka o Ngati Kahungunu. Ana, i Manutike i patua e Tamahae a
Kuriteko o Ngai Tawhiri o Rongowhakaata i te mea i te patunga o Kahukuramihiata me nga taina o
Tamahae a Kahurautao me Matekitatahi i reira a Kuriteko hai haumi mo Te Huki. Ana, ko te patunga téra o
Kuriteko i a Tamahae, ana ko te patunga téra o Te Huki i a Ngai Tai, i ea ai nga mate o Te Whanau a Apanui.
| kite a Ngai Tai i a Te Huki e rere atu ana ki roto ki te awa o Te Arai i Manutike ki te kauhoe atu, ko te
ingoa o taua wahi ra ko Te Kauanga a Te Huki. Whaia ka patua a Te Huki e Ngai Tai ki Orakeiapu ki te
tahatika o Te Arai kai reira e ti ana te wharekarakia Moromona ki Manutike ra ia. Ko te huritanga ake o Te
Huki, ka kitea i reird a Te Waiwharangi e kohakoha mai ana, e kanapanapa ana me he uira. Ka haria te
tpoko o Te Huki ki Otoko ki te raki o Te Karaka, ana i poua te Gpoko ki runga tokotoko, ko te ingoa o taua
wahi ko Te Tokotoko o Te Upoko o Te Huki (Otoko). Ko te rironga téra o te toki-poutangata ra i a Ngai Tai.

Ka tau ko nga kairiri i waenganui i a Ngai Tai me Te Whakatohea hinga atu, ti mai ko téna iwi, td mai,
hinga mai ko téna iwi. Ko nga kairiri énei mo te whenua, pei atu, pei mai, hao atu, hao mai he whenua. Ko
nga kairiri nunui ko Te Ahitarakihi, ko Te Awahou, ko Te Waiwhero. Ko te kairiri whakamutunga ko Te
Waiwhero i hinga nui a Ngai Tai. | matakitehia e te tohunga o Te Whakatohea ko Punahamoa koia te
kauaka o te atua whawhai o Te Whakatohea ko Tama-i-waho. Ko ta Punahamoa whakahau ki a Te
Whakatohea me patupatu i nga hlinaonga no Ngai Tai me nga uri, i te mutunga o te kairiri nei me ht ika hai
whakareinga ki tana atua ki a Tama-i-waho. Ana, i péra, 3, i hinga a Ngai Tai ana i tahuri a Te Whakatohea
ki te htika. | taua kairiri i hinga te rangatira o Ngai Tai, ko Tuterangikurei, i a Mawe o Ngati Rua, hapi o Te

38 He kupu whakarite énei mo te nui o te kairiri i waenganui i a Ngai Tai me Te Whakatdhea, ano he uira, and he ri whenua
nui.

39 Okirei: He wahi kai te tahatika ki te taha rawhiti o te awa o Otara ki roto o Te Whakatdhea. Ko Okiirei te wahi i hatepengia
e Mawe, rangatira o Ngati Rua, kati o Te Whakatohea, te Gpoko o te rangatira o Ngai Tai ko Tlterangikirei tona ingoa. Koiara
te wahi i whakapakokotia te Gpoko o Tuterangikdrei ki te auahi, hai mokamokai.

40 He kupu whakarite mé te nui o te tangata i hinga ai mo te toki nei a Te Waiwharangi.

41 He kupu whakarite ténei ma te nui o te Gpoko i riro ai te toki nei a Te Waiwharangi ki téna iwi, ki téna iwi. Ana e ki ana te
korero a Te Riaki Amoamo, no te kotahi rau tau i muri mai i te pakanga o Te Waiwhero i haramai a Ngai Tai ki te tiki mai i te
Upoko o to ratou rangatira, o Tuterangikdrei, ana, ko te utu ko Te Waiwharangi. Koiara te take me te whakapapa kai a Te
Whakatohea ki te toki nei a Te Waiwharangi e mau tonu ana i ténei wa.



Whakatohea. Ka haria te tipapaku o Tuterangikarei ki te tahatika ki te rawhiti o te awa o Otara ki Opotiki,
anaireira i tapahia te Gpoko o Tuterangikurei ka whakamaroketia ki te auahi, ana i whakapakipakitia hai
mokamokai. | tapaina taua wahi ra ko Okdrei. | ki mai a Te Riaki nuku atu i te kotahi rau tau katahi ka
haramai a Ngai Tai ki te tono mai i te Gpoko o Tuterangikirei, ko te koha mo te Gpoko ko Te Waiwharangi.
Koina i riro mai ai te toki-poutangata nei i a Te Whakatohea, a, e mau tonu nei i ténei ra. No reira ko te
whakapapa kai te mohio a Te Whakatohea mo Te Waiwharangi nei he kairiri, he whakaheke toto, he
Upoko tana kai.

Ko te korero a Te Riaki i tétahi rangi i tipono atu ia ki tétahi kopaki ki te archives a Te Poari o Te
Whakatohea me nga korero kua tuhia ki runga na tétahi e mea ana no Te Wairarapa a Te Waiwharangi. | tt
te whakaaturanga o Rongowhakaata ki roto o Tiiranga i te tau 2017-2018 ana i tonoa e Rongowhakaata
mo te toki-poutangata nei a Te Waiwharangi kia whai wabhi ki to ratou whakaaturanga taonga ki te Whare
Taonga o Turanga. Ana, i whai wahi ahau ki a Derek Lydelli ki te kimi korero mo Te Waiwharangi, nana i
homai ko nga ingoa o nga wahi i mate ai a Te Huki, ko Te Kauanaga a Te Huki, ko Orakeiapu, ko Te
Tokotoko o Te Upoko o Te Huki. Ko tana mea mai ae nd Te Wairarapa and hoki a Te Huki me tana homai i
nga korero whakamarama mo Te Kupenga a Te Huki me nga ingoa o nga mokopuna a
Ngarangiwhakadpoko ki Wairarapa, ki Porangahau hoki me Ngawhakatatare ki Whangara Mai Tawhiti, me
te tama a Te Huki ko Purua-Aute nga poitd o waenganui ki Heretaunga, ki Te Wairoa. Ko te ki mai a Derek
hoki, kaore ano ia kia kite i tétahi toki-poutangata e péra ana te rite o te ataahua, ko te tohungatanga o te
hanga, ko nga waewae pukeko kai runga. | mea mai ia; ano ko te staff a nga Kingi o Ingarangi te rite o Te
Waiwharangi, ehara i te toki mo te mahi, engari he toki no te ariki, he tohu no te ariki. Ko Te Waiwharangi.

Opétiki Mai i Tawhiti

Aio aio
Whakawatea

KUPU JUDGES COMMENTS

Kei te mihi tonu ra Mataatua.

Te whakakotahitanga ra e nga iwi,

Ko Te Whakatohea kei te poroporoaki.
E tu ra koutou i runga i te tikanga
Herekore a Te Karaiti i watea ai tatou.
Mauria te timanako te whakapono me te aroha e
Kingi TGheitia, e tama Hikairo.

Aio, aio,

Haere e toku iwi.

Tatakina te tatau i murii a koe.

Ko Opotiki Mai Tawhiti e te iwi,

Aio, aio.

WHAKAMARAMA

Nei te aumihi mutunga kore o Opotiki Mai Tawhiti ki te rohe o Mataatua. Haere ra i runga i nga toiereere
kupu o te manawa me nga poroporoaki o te ngakau. Ko Te Whakatohea ténei e heke ana, hai kona ra ma

roto i te mihi aroha me te aiotanga o te atua kaha rawa. Amine.

